
 
 
 

 
182 fundur stjórnar SSV     

  
Fundur haldinn í stjórn SSV, miðvikudaginn 19 júní kl.10.00 í ráðhúsinu í Grundarfirði.   
  
Mætt voru; Guðveig Eyglóardóttir, Ragnar Sæmundsson, Einar Brandsson, Elín Gunnarsdóttir, 
Pétur Davíðsson, Ingibjörg Steinudóttir, Jakob B. Jakobsson, Jósef Kjartansson, Júníana 
Óttarsdóttir og Sigurbjörg Ottesen.  Sigurður Guðmundsson boðaði forföll og varamaður hans 
hafði ekki tök á að mæta.  Auk þess sat Páll S. Brynjarsson fundinn og ritaði fundargerð. 
 
Guðveig Eyglóardóttir, formaður SSV, setti fund kl.10.00    
   

1. Fundargerð frá 181 fundi stjórnar SSV    
Formaður lagði fram fundargerð frá 181 fundi stjórnar SSV til staðfestingar.  Stjórn samþykkti 
fundargerðina með smávægilegum breytingum. 
  

2. Ritun fundargerða stjórnar SSV 
Rætt um ritun fundargerða stjórnar SSV og áherslur þar að lútandi.  Ekki eru birtar leiðbeiningar 
um ritun fundargerða landshlutasamtaka og ekki er kveðið sérstaklega á um ritun þeirra í 
samþykktum SSV.  Landshlutasamtök hafa nýtt sér leiðbeiningar um ritun fundargerða 
sveitarfélaga, auglýsing frá 04.10 2021.  Eftir umræður varð niðurstaða stjórnar að fylgja þeirri 
hefð við ritun fundargerða sem verið hefur undanfarin ár, en gæta þess að fjalla með ítarlegri 
hætti um um heimsóknir gesta og sambærilega dagskrárliði. 
 

3. Fundur um vegamál  
Lagt fram minnisblað frá fundi um vegamál á Vesturlandi sem fór fram í Breiðabliki á 
Snæfellsnesi 10 maí sl.  Á fundinum tók þátt um helmingur kjörinn fulltrúa í sveitarstjórnum á 
Vesturlandi, framkvæmdastjórar sveitarfélaga, helmingur alþingsmanna NV-kjördæmis, forstjóri 
Vegagerðarinnar og ráðuneytisstjóri innanríkisráðuneytisins.  Rætt var um samgöngumál og þá 
stöðu sem upp er eftir að ákveðið var að fresta samþykkt samgönguáætlunar.  Áfram verður 
unnið að því að koma áherslum sveitarfélaga á Vesturlandi á framfæri. 
  

4. Sóknaráætlun 2025-2029  
Framlagður til kynningar samningur við Úrbana skipulagsráðgjöf um ráðgjöf við mótun 
Sóknaráætlunar Vesturlands fyrir árin 2025-2029.  Stjórn staðfesti samninginn.  Jafnframt var 
lögð fram verkefnaáætlun Úrbana.  Fram kom í kynningu framkvæmdastjóra að vinna er komin 
vel á veg og er í samræmi við verkefnaáætlun.   
 
 
 
 



5. Farsæld á Vesturlandi 
Framlagður viðaukasamningur við Sóknaráætlun Vesturlands við mennta- og 
barnamálaráðuneyƟð.  Samningurinn felur í sér stuðning við SSV Ɵl þess að ráða ơmabundið í 
starf verkefnisstjóra farsældar á Vesturlandi.  FjárveiƟngin mun standa undir 80% stöðugildi í 
tvö ár.  Stjórn staðfesƟ samninginn.  Lagt er Ɵl að framkvæmdastjóra sé falið að auglýsa eŌir 
verkefnisstjóra.  Starfslýsing og áherslur við ráðningu verða unnin í samráði við starfshóp SSV 
um velferð á Vesturlandi. 
 
Jafnframt var lagt fram minnisblað frá Farsældardegi Vesturlands sem fór fram í Hjálmakleƫ í 
Borgarnesi 16 maí sl.  Stjórn lýsƟ ánægju sinni með farsældardaginn, en um 120 manns tóku 
þáƩ í deginum.  KPMG eru þökkuð góð störf við ráðgjöf að undirbúningi og framkvæmd 
dagskrár. 
 

6. Forvarnir gegn ofbeldi 
Framlögð samstarfsyfirlýsing aðila á Vesturlandi um verkefnið Öruggara Vesturland - Forvarnir 
gegn ofbeldi.  Aðilar að verkefninu, auk SSV, eru sveitarfélögin á Vesturlandi, HVE, 
framhaldsskólar, sýslumaðurinn á Vesturlandi, íþróttahreyfingin, Vesturlandsprófastdæmi, 
ríkislögreglustjóri og lögreglustjórinn á Vesturlandi sem leiðir verkefnið.  
 

7. Skýrsla vinnuhóps um samstarf slökkviliða á Vesturlandi. 
Ragnar Sæmundsson formaður vinnuhóps um samstarf slökkviliða á Vesturlandi  kynnti skýrslu 
um samstarf slökkviliða á Vesturlandi.   Í niðurstöðum skýrslunnar er lagðar fram tillögur að 
þremur sviðsmyndum um aukið samstarf eða sameiningar slökkviliða.  Stjórn samþykkti að 
senda skýrsluna til sveitarfélaga á Vesturlandi og standa fyrir kynningarfundi í ágúst um hana. 
 

8. Íbúakönnun landshlutanna 
Íbúakönnun landshlutanna kom út nýverið, en hún er unnin af Vífli Karlssyni.   Stjórn ræddi 
aðferðafræði og helstu niðurstöður könnunarinnar.  Samþykkti að óska eftir því að  
 

9. Málefni bænda 
Stjórn SSV barst erindi frá sveitarstjórnarfulltrúum á Vesturlandi varðandi þau áföll sem dunið 
hafa íslenskum bændum undanfarið vegna veðurs og kalskemmda í túnum.  Sigurbjörg Ottesen 
kynnti erindið.  Í kjölfar umræðan samþykkt stjórn SSV eftirfarandi; 
„Stjórn SSV skorar á stjórnvöld að beita sér fyrir því að unnar verði viðbragðsáætlanir vegna 
áfalla í landbúnaði á landsvísu. Samhliða því tryggi stjórnvöld fjármagn til að bæta slík tjón og 
leikreglur varðandi bætur séu bæði skýrar og fyrirsjáanlegar frá ári til árs.”  
 

10. Ferðaþjónusta á Vesturlandi 
Á fundinn mætir Margrét Björk fagstjóri áfangastaða- og markaðsstofu Vesturlands og kynnti 
starfsemi Áfangastaða- og Markaðsstofu Vesturlands.   Margrét fór yfir skipulag, helstu verkefni 
og samstarfsaðila.  Hún kynnti jafnframt nýjar áherslur og verkefni við kynningu á 
áfangastaðnum Vesturlandi. 
 

11. Fréttir af vettvangi Sambands íslenskra sveitarfélaga. 



Einar Brandsson fulltrúi í stjórn Sambands íslenskra sveitarfélaga fór yfir helstu mál af vettvangi 
sambandsins.  Þar kom fram að fundum stjórnar undanfarið hafa verið umræður um 
kjarasamninga, tekjustofna sveitarfélaga, málefni fatlaðra og stuðning við Grindavík vegna 
náttúruhamfara. 
 

12. Flutningur opinberra starfa á Vesturland 
Framkvæmdastjóri greindi frá því að Umhverfis-orku og loftlagsráðuneytið hefði óskað eftir 
samstarfi við SSV varðandi flutning nýrrar Náttúrufræðistofnunar á Vesturland.  Stjórn 
samþykkti að fela formanni og framkvæmdastjóra að hefja viðræður við ráðuneytið um 
verkefnið. 
 
Fundi slitið kl.13.10 
 
 


